
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 18-Ի N975-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ


Համաձայն «Նորմատիվ իրավական ակտերի մասին» օրենքի 33-րդ հոդվածի և 34-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի հունիսի 18-ի «Սեյսմիկ պաշտպանության տարածքային ծառայություն» պետական ոչ առևտրային կազմակերպությունը լուծարելու մասին» N975-Ա  որոշման 3-րդ կետի 1-ին ենթակետում և 3.1.-րդ կետում «մինչև 2021 թվականի մարտի 31-ը» բառերը փոխարինել «մինչև 2021 թվականի հունիսի 30-ը» բառերով: 

Հայաստանի Հանրապետության 
             վարչապետ 						Ն. Փաշինյան





ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 18-Ի N975-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը, առկա իրավիճակը
Հայաստանի Հանրապետության կառավարության 2020 թվականի հունիսի 18-ի  «Սեյսմիկ պաշտպանության տարածքային ծառայություն» պետական ոչ առևտրային կազմակերպությունը լուծարելու մասին» N975-Ա որոշմամբ Հայաստանի Հանրապետության արտակարգ իրավիճակների նախարարին հանձնարարվել է լուծարման հանձնաժողովի ստեղծումից հետո մինչև 2021 թվականի մարտի 31-ն ապահովել կազմակերպության համապատասխան փաստաթղթերի և գույքի, այդ թվում՝ դրամական միջոցների և գույքային իրավունքների հանձնումը լուծարման հանձնաժողովին և հաստատել լուծարման հանձնաժողովի կողմից կազմված լուծարման հաշվեկշիռը, իսկ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ լուծարման հանձնաժողովի ստեղծումից հետո մինչև 2021 թվականի մարտի 31-ն ապահովել կազմակերպության հետ կնքված ոչ բնակելի տարածքների անհատույց օգտագործման պայմանագրերի լուծումը և դրանից բխող գույքային իրավունքների պետական գրանցման հետ կապված աշխատանքները՝ ծախսերն իրականացնելով կազմակերպության հաշվին:
Հարկ է նշել, որ Հայաստանի Հանրապետության վարչապետի 2020 թվականի հունիսի 17-ի թիվ 720-L որոշմամբ Արտակարգ իրավիճակների նախարարության  կառուցվածքում կատարվել են կառուցվածքային փոփոխություններ, որոնց արդյունքում ստեղծվել է Սեյսմիկ պաշտպանության վարչությունը: Որպես վարչություն սեյսմիկ պաշտպանության բնագավառի լիազոր մարմնի լիազորությունները սահմանափակվում  և լիարժեքորեն չեն իրականացվում, ուստի «Սեյսմիկ պաշտպանության մասին» Հայաստանի Հանրապետության օրենքի 12-րդ հոդվածով սահմանված գործառույթների ապահովումն իրականացնելու նպատակով անհրաժեշտություն էր առաջացել վերոնշյալ Օրենքում անհրաժեշտ լրացումներ կատարելու, որպեսզի կառույցում վարչության փոխարեն ստեղծվի գրասենյակ, որի արդյունքում հնարավոր կլինի սեյսմիկ պաշտպանության բնագավառում ավելի ընդլայնված գործունեություն ծավալել: 
Նկատի ունենալով, որ Արտակարգ իրավիճակների նախարարության կողմից ՀՀ կառավարության քննարկմանն է ուղարկվել «Սեյսմիկ պաշտպանության մասին»  Հայաստանի Հանրապետության օրենքում լրացումներ կատարելու մասին»  Հայաստանի Հանրապետության օրենքի  նախագիծը, որ ընդունումը ժամանակատար է և որի ընդունմամբ է պայմանավորված սույն որոշման 3-րդ կետի 1-ին ենթակետով և 3.1 կետով սահմանված աշխատանքների իրականացումն, ուստի առաջարկվում է սույն որոշմամբ սահմանված ժամկետները երկարաձգել մինչև 2021 թվականի հունիսի 30-ը:
2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արտակարգ իրավիճակների նախարարության կողմից:
       3. Կարգավորման նպատակները, ակնկալվող արդյունքը
Սույն որոշման նախագծի ընդունման դեպքում ակնկալվող արդյունքը լուծարման հանձնաժողովի ստեղծումից հետո Արտակարգ իրավիճակների նախարարության կողմից որոշման 3-րդ կետի 1-ին ենթակետով և 3.1 կետով սահմանված կարգով կատարման ապահովումն է: 
        4. Սույն որոշման ընդունման կապակցությամբ Հայաստանի Հանրապետության գործող իրավական ակտերում փոփոխություններ և/կամ լրացումներ կատարելու, ինչպես նաև նոր իրավական ակտերի ընդունման անհրաժեշտություն չի առաջանում:
      5. Սույն որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:

